
მედიამონიტორინგი 28.10.2016
ტელევიზია  
28.10.2016
არხი: 	იმედი
გადაცემა: ქორინიკა 08:00
რა გახდა გურჯაანის ჯეო ჰოსპიტალში 59 წლის ქალის გარდაცვალების მიზეზი. ოჯახის წევრები საავადმყოფოს ექიმებს ადანაშაულებენ.
http://mediamonitoring.ge/mms/includes/video/video.php?id=4000996 
I არხი - მოამბე 09:00- http://mediamonitoring.ge/mms/includes/video/video.php?id=4001161
--- 

27.10.2016
არხი: 	I არხი
გადაცემა: მოამბე 20:00
როგორია უსახლკაროების მიმართ სახელმწიფო პოლიტიკა - საკითხზე კვლევა „ადამიანის უფლებების სწავლებისა და მონიტორინგის ცენტრმა” და ფონდმა „ღია საზოგადოება საქართველომ“ ჩაატარეს. არასამთავრობო ორგანიზაციაში მთავარ გამოწვევად უსახლკაროების პოლიტიკისა და სტრატეგიის არარსებობას ასახელებენ და კანონმდებლობაში არსებულ ხარვეზებზე საუბრობენ.	
http://mediamonitoring.ge/mms/includes/video/video.php?id=4000821
იმედი - ქრონიკა 14:00- http://mediamonitoring.ge/mms/includes/video/video.php?id=3999637
მაესტრო - კონტაქტი 15:00- http://mediamonitoring.ge/mms/includes/video/video.php?id=3999756
კავკასია - დღეს 20:30- http://mediamonitoring.ge/mms/includes/video/video.php?id=4000840
ტვ პირველი - დღის ამბები 13:00-
http://mediamonitoring.ge/mms/includes/video/video.php?id=3999251
ტელეკომპანია იბერია - ახალი ამბები 19:30- 
http://mediamonitoring.ge/mms/includes/video/video.php?id=4000837
ტელეკომპანია აჭარა - ახალი ამბები 21:00- 
http://mediamonitoring.ge/mms/includes/video/video.php?id=4000651
I არხი - მოამბე 18:00- http://mediamonitoring.ge/mms/includes/video/video.php?id=4000417
--- 


27.10.2016
არხი: 	მაესტრო
გადაცემა: კონტაქტი რვაზე
მერიის მიერ დაფინანსებული რეაბილიტაციის პროგრამის გარეთ დარჩენილი ოცდაათამდე აუტიზმის მქონე ბავშვი სახელმწიფოსაგან დახმარებას ითხოვს, საქმე ეხება ამ დაავადების მქონე იმ პატარებს, რომლებიც რეგიონებში ცხოვრობენ. როგორც გაირკვა სახლემწიფო პროგრამა მხოლოდ თბილისში 2015 1 ივლისამდე დარეგისტრირებულ ბავშვებს ეხება.
http://mediamonitoring.ge/mms/includes/video/video.php?id=4000777
--- 

27.10.2016
არხი: 	I არხი
გადაცემა: მოამბე 16:00
ფსიქიკური ჯანმრთელობისა და ნარკომანიის პრევენციის ცენტრში პაციენტთა ნამუშევრების გამოფენა-გაყიდვა გაიმართა. ღონისძიების მიზანია ხელი შეუწყოს ბენეფიციარების ინტეგრაციას საზოგადოებაში. ორგანიზატორების თქმით, მნიშვნელოვანია გაუმჯობესდეს მათი შრომითი უფლებრივი მდგომარეობა და დასაქმების კუთხით აქტიური ნაბიჯები გადაიდგას.
http://mediamonitoring.ge/mms/includes/video/video.php?id=3999967
რუსთავი 2 - კურიერი 15:00- http://mediamonitoring.ge/mms/includes/video/video.php?id=3999790
--- 



ინტერნეტი
28.10.2016	
მედიასაშუალება:  http://www.ipress.ge/new/49560-levan-zhorzholiani-shromis-usafrtkhoebis-da-janmrtelobis-dacvis-shesakheb-kanonproeqti-mzadaa
ლევან ჟორჟოლიანი: შრომის უსაფრთხოების და ჯანმრთელობის დაცვის შესახებ კანონპროექტი მზადაა
შრომის, ჯანმრთელობისა და სოციალური დაცვის სამინისტროში შრომის პირობების ინსპექტირების დეპარტამენტი ჩამოყალიბდა. დეპარტამენტმა დამოუკიდებელი სახე ორი კვირის წინ მიიღო და როგორც მისი ხელმძღვანელი ლევან ჟორჟოლიანი „აიპრესთან“ აცხადებს, ახლა მისი სტრუქტურის შემქნა მიმდინარეობს. როგორც ლევან ჟორჟოლიანი აცხადებს შრომის ინსპექტირების პროგრამამ საპილოტე ეტაპი ამოწურა და დეპარტამენტის შექმნა ეფექტური შრომის ინსპექციისკენ გადადგმული ნაბიჯია. რა მექანიზმები არსებობს დღეს შრომის ინსპექციისთვის, გახდება თუ არა ინსპექცია სავალდებულო, რისი შეცვლაა შესაძლებელი უკვე 2017 წელს, როდის შევა პარლამენტში ახალი კანონპროექტი, რომლითაც შრომის კოდექსში არსებული ჩანაწერი უფრო მეტად დაკონკრეტდება და რა კონკრეტული საკითხები იქნება მასში გაწერილი, ამ საკითხებთან დაკავშირებით შრომის ინსპექციის ახალი დეპარტამენტის ხელმძღვანელმა „აიპრესთან“ ისაუბრა. საქართველოში სამუშაო ადგილებზე არსებული პრობლემების გათვალისწინებით, დეპარტამენტს წინ დიდი სამუშაო აქვს, ყველაზე დიდი გამოწვევა კი უსაფრთხოებასთან დაკავშირებულ პრობლემებთან გამკლავებაა. ლევან ჟორჟოლიანთან ინტერვიუც სწორედ ამ ხაზს მიჰყვება და საუბარიც რკინიგზაში ტრამვის მიღების შედეგად 63 წლის მამაკაცის გარდაცვალების ფაქტით დავიწყეთ. “ჩვენი ინფორმაციით, აღნიშნულ პირს  ზიანი მიადგა სამი კვირის უკან, თუმცა გარდაცვალების ფაქტი დღეს დადგა, შესაბამისად , შრომის ინსპექცია დღეს ამ ფაქტზე მივიდეს რკინიგზის კონკრეტულ ლიანდაგთან და ინსპექტირება განახორციელოს, ამას პრაქტიკული დატვირთვა ვერ ექნება, რადგან დიდი ხანია გასული შემთხვევიდან. ჩემთვის როგორც ცნობილია, კოჭზე გადაურა მატარებელმა, შესაბამისად, ამპუტაცია დაჭირდა და სისხლის დაკარგვის შედეგად გარდაიცვალა. ეს უფრო გამოძიების პრეროგატივაა, რადგან გარდაცვალების ფაქტი დადგა. რამდენად გაუფრთხილებლობის შედეგი იყო თუ რაღაც პირობების, მაგალითად უსაფრთხოების პირობების დაუცველობის“,-აცხადებს ლევან ჟორჟოლიანი. ინსპქციის დეპარტამენტის ხელმძღვანელი განმარტავს, რომ მსგავსი ინციდენტის შემთხვევაში უსაფრთხოების პირობების შემოწმება მშენებლობაზე უფრო მარტივია, ხოლო ამ შემთხვევაში რკინიგზის ინსპექტირებას პრაქტიკული შედეგი არ ექნება.  –ფაქტობრივ გარემოებებს აქვს ძალიან დიდი მნიშვნელობა, თუ მაგალითად მშენებლობაზე დადგა გარდაცვალების ფაქტი, ინსპექტორებისთვის ძალიან მარტივია უსაფრთხოების თვალსაზრისით დაცულია თუ არა უსაფრთხოების ნორმები, იმიტომ რომ კონკრეტული სამშენებლო ობიექტი გვაქვს სახეზე, მაგრამ როცა გვაქვს ფაქტი, რომ მატარებელმა გადაუარა ადამიანს ფეხზე, ლიანდაგზე, ამ შემთხვევაში უსაფრთხოება რამდენად იყო თუ არ იყო დაცული, ან რისი შედეგი იყო, ეს ფაქტობრივი გარემოება გამოძიებამ უნდა დაადგინოს და შემდეგ უსაფრთხოების თვალსაზრისით შეიძლება მოგვმართოს ჩვენ ვთანამშრომლობთ ერთმანეთთან, უნდა გვითხრან რომ მაგალითად რაღაც აღჭურვილობა უნდა  ჰქონოდა და არ ჰქონდა და ამიტომ მოხდა ეს, არის თუ არა ეს დარღვევა, შეუძლიათ ასე მოგვმართონ. ახლა როცა იქ არაფერია, არის ლიანდაგი…. ახლა რომ ჯგუფი გავუშვათ იქ დაგვხვდება ლიადაგი და შეიძლება რამდენიმე ადამიანი, რომელიც იქ მუშაობს, თუმცა დაზიანების და სიკვდილის ფაქტი რამ გამოიწვია, ეს გამოძიებამ უნდა დაადგინოს. თუ სურს გამოძიებას წაიყვანოს შრომითი უსაფრთხოების ნორმების დაუცველობით, მაშინ შეუძლია მოგვამართოს. მშენებლობაზე უფრო მარტივად არის შესაძლებელი ამის დადგენა. იქ არის ფაქტი უბედური შეთხვევის და ის მშენებლობა არსად მიდის, ის პირობებიც არ იცვლება ესე ერთ საათში და ორ საათში, ჩვენ მყისიერად ვრეაგირებთ ხოლმე. თან აქ ძალიან დიდი დრო არის გასული ფაქტსა და დამდგარ შედეგს შორის და ახლა გახდა ეს ჩვენთვისაც ცნობილი გარდაცვალების ფაქტი. დაშავების ფაქტზე ჩვენ ინფორმაცია არ გვქონია. ზოგადად როგორ მოდის თქვენამდე ინფორმაცია დარღვევისა თუ უბედური შემთხვევის შესახებ? შეტყობინების სახით, ან გამოძიება გვაწვდის, ან იქ დასაქმებულები, ან პრესა. ყველა ობიექტზე ვერ გვეყოლება ჩვენი წარმომადგენელი, რომ ინფორმაცია მოგვაწოდოს. ჩვენ ახლაც შეგვიძლია მოვიკითხოთ რა მოხდა კომპანიის წარმომადგენლებთან, თუმცა რადგან უკვე გარდაცვალების ფაქტია დამდგარი და გამოძიებაა ჩართული, გამოძიება უფრო კვალიფიციური იქნება დაადგინოს, თუ რამ გამოიწვია კონკრეტული ზიანი. გამოძიებაზე როცა ვსაუბრობთ, გავიხსენებ ომბუდსმენის განცხადებას, სადაც ხაზგასმული იყო, რომ ასეთი შემთხვევების დროს მხოლოდ გამოძიების დაწყება არ არის ეფექტური საშუალება მათი პრევენციისთვის. საუბარია იმაზე, რომ უნდა არსებობდეს შრომის ინსპექციის და უსაფრთხოების ნორმების უფრო მაღალი სტანდარტები. როცა ვსაუბრობთ შრომის ინსპექციაზე, აუცილებლად უნდა გავითვალისწინოთ ერთი ფაქტი, რომ შრომის ინსპექცია 2006-დან 2015 წლამდე რეალურად არ არსებობდა როგორც ინსტიტუტი. წელიწადნახევარიც არ არის რაც ფუნქციონირებს. ორი კვირაა რაც მიიღო დეპარტამენტის სახე სამინისტროში, მანამდე იყო საპილოტე პროგრამა. ახლა დამტკიცდება შრომის ინსპექციის სტრუქტურა, შესაბამისად ეს არის უკვე ერთი ნაბიჯი გადადგმული იმისკენ რომ შრომის ინსპექციის ინსტიტუციონალიზაცია უფრო ფართო მასშტაბზე გადავიდეს. თუმცა, წელიწადნახევარი იყო აუცილებელი იმისთვის, რომ შრომის ინსპექტორებს მიეღოთ გამოცდილება, პროფესია შრომის ინსპექტორი საქართველოში არ არსებობს. 300-მდე ობიექტი გვაქვს შემოწმებული ერთი წლის მანძილზე 25 ინსპექტორის მეშვეობით. ჩვენ ვაძლევთ რეკომენდაციებს ამ ეტაპზე უსაფრთხოებასთან დაკავშირებით კომპანიას და ვაკეთებთ შემდეგ განმეორებით მონიტორინგს. ვნახულობთ გაითვალისწინეს თუ არა. სრულყოფილი ინსპექციის შემქნა წელიწადნახევრის განმავლობაში, მაშინ როცა 9 წლიანი წყვეტა იყო, შეუძლებელია. თუმცა, ჩვენ ვგეგმავთ 2017 წელს ინსპექციასთან დაკავშირებით საკმაოდ პოზიტიურ ძვრებს. არსებობს სტატისტიკა დაღუპულთა და დაშავებულთა რიცხვთან დაკავშირებით, რომელიც ასევე არის მყარი არგუმენტი იმისა, თუ რა ბერკეტები უნდა გადაეცეს შრომის ინსპექციას შემდგომი განვითარებისა და პრევენციისთვის. ჩვენ ინსპექტორებს ვამზადებთ, კვალიფიკაციას ვუმაღლებთ, რომ შემდეგ მათ მიერ დაწერილმა დასკვნამ უკვე  რაღაც სანქცია დაადოს, ან მინიმუმ გააფრთხილოს მაინც დამსაქმებელი მომავალში და ეს გარდაუვალი პროცესია, იმიტომ რომ ჩვენ გვაქვს ამის ვალდებულება და მათი დასკვნა უნდა იყოს ექსპერტული და არ იყოს მოყვარულის დონეზე დაწერილი დასკვნა უსაფრთხოების ნორმებზე. რეფორმირების პროცესი დაიწყო უკვე ორი კვირაა და გამოიხატა იმაში რომ ყალიბდება სტრუქტურა, რომელსაც ჰყავს თავისი დეპარტამენტის უფროსი, არ არის სხვა დეპარტამენტის ქვეშ დაქვემდებარებული პროგრამა, არის ცალკე დამოუკიდებელი დეპარტამენტი, რომელიც აუცილებლად ძალიან დიდ მიღწევებს დადებს ამ საქმეში. ჩვენ გვაქვს საერთაშორისო ვალდებულებებიც, რომლის მოცულობითი ნაწილი ეხება ინსპექციასაც. ასე რომ ინსპექცია იქნება სავალდებულო და იქნება უფრო ძლიერი და ეფექტური, ვიდრე დღეს არის. როდიდან გახდება სავალდებულო შრომის ინსპექცია, მოესწრება თუ არა ეს 2017 წელს? ამას ვერ დაგიანონსებთ, იმიტომ რომ კონსულტაციები  მიმდინარეობს ამაზე მუდმივად, როდის შეიძლება ამ ყველაფრის გაკეთება. თუმცა რეალურად ინსპექციის გაძლიერება არის გარდაუვალი და ინსტიტუციონალიზაციის პროცესი ყოველდღიურად მიმდინარეობს. ორი კვირაა რაც დავინიშნე დეპარტამენტის უფროსად, მანამდე ეს იყო პროგრამა და ექვემდებარებოდა შრომის და დასაქმების პოლიტიკის დეპარტამენტს, დღეს ეს უკვე დამოუკიდებელი დეპარტამენტია. შრომის ინსპექციამ საპილოტე მომენტი რაღაც ნაწილში უკვე ამოწურა, თუმცა კვლავ სჭირდება გამოცდილების დაგროვება. როგორ მუშაობს ამ ეტაპზე შრომის ინსპექცია, რამდენად არის ინსექტირებისთვის ნებართვა საჭირო თავად კომპანიიდან?
ამ მონეტისთვის ინსპექციის მუშაობა შეგიძლიათ ნახოთ ორ ნაწილად, ერთი არის ტრეფიკინგის და ექსპლუატაციის მიმართულებით და მეორე არის უსაფრთხოების მიმართულებით, ტრეფიკინგის ფაქტზე თუ შემოვიდა შეტყობინება, ჩვენ არ გვჭირდება დამსაქმებლის ნებართვა, ვამოწმებთ ნებართვის გარეშე, თუ დანაშაულის ნიშნები აღმოჩნდა, ვაგზავნით პროკურატურაში. ტრეფიკინგი იურიდიული კატეგორიაა. უსაფრთხოების ნორმების კუთხით ინსპექტირებაზე ნებართვა გვჭირდება. თუმცა უსაფრთხოებაზე დამოკიდებულია ადამიანის სიცოცხლე ხშირ შემთხვევაში, არანაკლებ მნიშვნელოვანი კატეგორიაა მე ვსაუბრობ შემოწმების თვალსაზრისით, ტრეფიკინგი იურიდიულ კატეგორიას მიეკუთვნება. ნებისმიერ იურისტს რომელსაც აქვს იურიდიული განათლება შეუძლია აღმოაჩინოს ტრეფიკინგის ნიშნები. ხოლო უსაფრთხოება მოიცავს უამრავ პროფესიებს,. ამ ნორმების დარღვევა არ დარღვევა არის ტექნიკური ნაწილი, რომელშიც ჩართულები არიან ექიმები, იურისტები, ინჟინრები, იმიტომ რომ როგორც ესეთი ცალკე შრომის ინსპექტორი ასეთი პროფესია არ არსებობს საქართველოში. როდის ხდება განმაორებითი მონიტორინგი კომპანიაში და განმეორებით დარღვევების აღმოჩენის შემთხვევაში თუ გასცემთ სანქციას? ჩვენ შევდივართ იმ კომპანიაში განმეორებით, რომელშიც ერთხელ უკვე ვიყავით, გაცემული გვაქვს რეკომენდაციები. დავიჭერთ ამ რეკომენდაციებს, მივდივართ და ვნახულობთ შედეგის თვალსაზრისით გაითვალისწინეს თუ არა ეს რეკომენდაციები. სანქცია არ არსებობს, იმიტომ რომ საპილოტეა ეს პროგრამა ამ ეტაპზე, როგორც კი გადაწყვეტილება მიიღება ინსპექციასთან დაკავშირებით მერე შეიძლება ვისაუბროთ სანქიციებთან დაკავშირებით. მომავალში როგორც გადაწყედება საქნციების საკითხი? ინსპექცია რომელიც არის სრულყოფილი, სანქციების გარეშე არ არსებობს და ამისკენ მივდივართ, თუმცა ეს სანქცია რა სახის იქნება ეს მეორე საკითხია, ჩვენ უნდა დავიცვათ ოქროს შუალედი ერთის მხრივ ადამინის ჯანმრთელობა და სიცოცხლე და უსაფრთხო შრომითი გარემო, მეორე მხრივ ჩვენ არ უნდა დავემსგავსოთ იმ შრომის ინსპექციას, რომელსაც ადრე მაგალითად 2006 წლამდე იყენებდნენ გარკვეული ზეწოლისთვის. სანქცია შეიძლება იყოს დამოკიდებული დარღვევის სიმძიმეზე, ადამიანთა რაოდენობაზე რომლებიც დასაქმებულნი არიან კომპანიაში, ძალიან ბევრი ფაქტორია, რამაც შეიძლება გამოიყვანოს სანქცირების მექანიზმი რა და როგორ იქნება, თუმცა რა ვადებში იქნება ეს ვერ გიკონკრეტებთ, თუმცა თუნდაც, ევროკავშრთან ასოცირების ხელშეკრულება ჩვენ ვალდებულებებს გვაკისრებს გარკვეულ ვადებში, მაგალითად 2020 წლამდე გვაქვს რაღაც ვალდებულებები შესასრულებელი, მაგრამ ეს არ ნიშნავს იმას, რომ 2020 წლამდე არ შეიძლება, თუნდაც 2017 წელს საკანონმდებლო ბაზის შექმნა. 2017 წელს უნდა ველოდოთ კონკრეტულ ცვლილელებს, კანონმდებლობას ამ მიმართულებით? 2017 წელს იქნება კონკრეტული ძვრები ამ მიმართულებით. როცა ინსპექციის პროგრამა ამოქმედდა, იქ დადგენილებაში გაიწერა, რომ ჯანმრთელობის დაცვის შესახებ შესაბამისი სტანდარტების შემუშავება-გადასინჯვა დაევალება მონიტორინგის ფარგლებში არსებულ ჯგუფს, ასევე საკანონმდებლო წინადადებების შემუშავება, ასევე იყო გაწერილი შრომის უსაფრთხოების დაცვის ინსტიტუციონალური რეფორმის საჭიროების განსაზღვრაზე, რამდენად მოხდა ამ ყველაფრის გათვალისწინება, ხომ  არ გვაქვს უკვე საკანონმდებლო წინადადები ამ მიმართულებით? რა საკვირველია, სამმხრივ ფორმატში დამსაქმებლებთან და დასაქმებულებთან ერთად, ინსპექციამ საპილოტე პროგრამის პერიოდში ამავდროულად შექმნა შრომის უსაფრთხოების და ჯანმრთელობის დაცვის შესახებ კანონი, ეს უკვე გამზადდა, საბოლოო სახე მიიღო, დარჩენილია ტექნიკური ნაწილი, მთავრობისთვის ამის გადაცემა და შემდეგ უკვე პარლამენტში ინიცირება. დაახლოებით თუ შეგიძლიათ გვითხრათ, რა ცვლილებებს უნდა ველოდოთ ამ მიმართულებით? რა იქნება ახალ კანონპროექტში გაწერილი? ეს ახალი კანონპროექტი ძალიან ბევრ ვალდებულებებს უწესებს დამსაქმებელს უსაფრთხოების კუთხით. ეს ვალდებულებები უამრავია, მაგრამ შემიძლია რამდენიმე ჩამოგითვალოთ. მაგალითად: რისკების შეფასება უსაფრთხოებასთან დაკავშირებით, უსაფრთხოების გეგმის არსებობა კომპანიაში, უსაფრთხოებაზე პასუხისმგებელი პირის ყოლის ვალდებულება კომპანიაში. ასევე ტექნოლოგიურად კომპანიის გამართვა უსაფრთხოების თვალსაზრისით, დასაქმებულების აღჭურვა შესაბამისი ინვენტარითა და ეკიპირებით თუ ეს საჭიროა უსაფრთხოების სტანდარტის ასაწევად. მთელი რიგი საკითხები იქნება გაწერილი, მათ შორის დამსაქმებლის ვალდებულება დასაქმებულისთვის უსაფრთხოების გეგმის გაცნობის, მისი ცნობიერების ამაღლების საკითხში. საკმაოდ მაღლა იწევა სტანდარტი, უფრო დაკონკრეტდა ის მუხლები, რომელიც შრომის კოდექსში გვაქვს ზოგადი სახით ჩამოყალიბებული უსაფრთხოების თვალსაზრისით. შრომის კოდექსში ჩანაწერი არის ძალიან ზოგადი დღეს და ამ კანონით კონკრეტდება რა იგულისხმება უსაფრთხო შრომაში. შრომის კოდექსი არის ორგანული კანონი, შეიძლება იქ გვქონდეს ჩვენ ჩანაწერი, რომელიც შემდეგ შეიძლება დაკონკრეტდეს სპეციალური კანონით და ეს სპეციალური კანონპროექტი ზუსტად ის არის, რაზეც ჩვენ ახლა ვსაუბრობთ.როდის იგეგმება უკვე ამ კანონის ინიცირება პარლამენტში? ჩემი ინფორმაციით, ამ წელსვე  ახალი შემადგენლობის პარლამენტს უკვე უნდა გადაეცეს აღნიშნული კანონპროექტი. შრომის პირობების ინსპექტირების დეპარტამენტმა „აიპრესს“ იმ დარღვევების შესახებაც მიაწოდა ინფორმაცია, რომელიც მონიტორინგის ჯგუფმა 2016 წელს როგორც თბილისში ასევე რეგიონებში დააფიქსირა. აქვე დარღვევების სტატისტიკაც 2015-2016 წლებში: „შრომის პირობების ინსპექტირების  დეპარტამენტის მიერ  2016 წლიდან მარტიდან 2016 წლის სექტემბრამდე   შემოწმებული  კომპანიები (90-ზე მეტი ობიექტი) იყოფიან შემდეგ სფეროებად: ნავთობგადამუშავება, სამედიცინო, სამშენებლო, ტურიზმი, დისტრიბუცია, საიუველირო,  კვების, სამთო, მძიმე და მსუბუქ მრეწველობად. ინსპექტირებამ  მოიცვა როგორც თბილისი ასევე რეგიონები. (იმერეთი, სამეგრელო, აჭარა, კახეთი, შიდა და ქვემო ქართლი, დაახლოებით 50  ობიექტი რეგიონებში)... 
---  

შრომის ინსპექციის დეპარტამენტის უფროსი: შრომის ინსპექციის კუთხით ძალიან პოზიტიურ ძვრებს ვგეგმავთ
2017 წლისთვის შრომის ინსპექციის მიმართულებით ცვლილებები იგეგემება,- ამის შესახებ "აიპრესს" შრომის ინსპექციის დეპარტამენტის ხელმძღვანელმა ლევან ჟორჟოლიანმა განუცხადა.  მისი თქმით, ინსპექციის დამოუკიდებელი დეპარტამენტი ჯანდაცვის სამინისტროში ორი კვირის წინ ჩამოყალიბდა. "როცა ვსაუბრობთ შრომის ინსპექციაზე, აუცილებლად უნდა გავითვალისწინოთ ერთი ფაქტი, რომ შრომის ინსპექცია 2006-დან 2015 წლამდე რეალურად არ არსებობდა როგორც ინსტიტუტი. წელიწადნახევარიც არ არის რაც ფუნქციონირებს. ორი კვირაა რაც მიიღო დეპარტამენტის სახე სამინისტროში, მანამდე იყო საპილოტე პროგრამა. ახლა დამტკიცდება შრომის ინსპექციის სტრუქტურა, შესაბამისად ეს არის უკვე ერთი ნაბიჯი გადადგმული იმისკენ რომ შრომის ინსპექციის ინსტიტუციონალიზაცია უფრო ფართო მასშტაბზე გადავიდეს. თუმცა, წელიწადნახევარი იყო აუცილებელი იმისთვის, რომ შრომის ინსპექტორებს მიეღოთ გამოცდილება, პროფესია შრომის ინსპექტორი საქართველოში არ არსებობს. 300-მდე ობიექტი გვაქვს შემოწმებული ერთი წლის მანძილზე 25 ინსპექტორის მეშვეობით. ჩვენ ვაძლევთ რეკომენდაციებს ამ ეტაპზე უსაფრთხოებასთან დაკავშირებით კომპანიას და ვაკეთებთ შემდეგ განმეორებით მონიტორინგს. ვნახულობთ გაითვალისწინეს თუ არა. სრულყოფილი ინსპექციის შემქნა წელიწადნახევრის განმავლობაში, მაშინ როცა 9 წლიანი წყვეტა იყო, შეუძლებელია. თუმცა, ჩვენ ვგეგმავთ 2017 წელს ინსეპქციასთან დაკავშირებით საკმაოდ პოზიტიურ ძვრებს",-განაცხდა ლევან ჟორჟოლიანმა. თუ რას გეგმავს შრომის ინპექციის დეპარტამენტი მომავალში, ამის შესახებ "აიპრესი" ვრცელ ინფორმაციას, ლევან ჟორჟოლიანთან ინტერვიუს სახით მოგვიანებით შემოგთავაზებთ.
--- 

პროფკავშირები მთავრობის ადმინისტრაციასთან აქციას გამართავს
პროფკავშირების გაერთიანება და ათზე მეტი არასამთავრობო ორგანიზაცია დღეს, მთავრობის ადმინისტრაციასთან გამაფრთხილებელ აქციას გამართავს. როგორც ”ინტერპრესნიუსს” პროფკავშირების გაერთიანებიდან აცნობეს, აქციის ორგანიზატორები ყველას ადმინისტრაციასთან მისვლისკენ და ძლიერი შრომის ინსპექციის მოთხოვნისკენ მოუწოდებენ. ”რკინიგზაში, სამუშაო ადგილზე მიღებული ტრამვის შედეგად, 63 წლის ზაურ გერლიანი საავადმყოფოში გარდაიცვალა. ზაურ გერლიანი რკინიგზაში 11 წელი ლიანდაგის მონტიორად მუშაობდა. 5 ოქტომბერს, კაზრეთის სარკინიგზო ხაზზე ლიანდაგის სარემონტო სამუშაოების მიმდინარეობისას, ზაურ გერლიანს მატარებელმა ფეხზე გადაუარა. მუშამ ადგილზე ბევრი სისხლი დაკარგა. კიდურის ამპუტაციისა და 15 დღიანი ჰოსპიტალიზაციის შემდეგ, ექიმებმა მისი გადარჩენა ვერ შეძლეს. აღნიშნული ფაქტი, მიმდინარე წელს სამუშაო ადგილზე მიღებული ტრამვის შედეგად გარდაცვალების მესამე შემთხვევაა საქართველოს რკინიგზაზე. საქართველოს რკინიგზელთა ახალი პროფესიული კავშირი და საქართველოს პროფესიული კავშირების გაერთიანება უსამძიმრებს დაღუპულის ოჯახს. შრომის პოლიტიკის დაუყოვნებლივ გადახედვისა და ეფექტური შრომის ინსპექციის შექმნის მოთხოვნით, პროფკავშირების გაერთიანება და ათზე მეტი არასამთავრობო ორგანიზაცია, აქციას გამართავს. მოდი პარასკევს აქციაზე და მოითხოვე ძლიერი შრომის ინსპექცია”, - ნათქვამია პროფკავშირების განცხადებაში.

ჯანდაცვის სამინისტროს წარმომადგენელი - სახელმწიფოს დაწყებული აქვს უსახლკაროთა პრობლემების მოგვარების სტრატეგიაზე მუშაობა
სახელმწიფოს დაწყებული აქვს უსახლკაროთა პრობლემების მოგვარების სტრატეგიაზე მუშაობა, თუმცა ამ ეტაპზე არ არსებობს სტატისტიკა, თუ რა რაოდენობის მიუსაფარი ადამიანი ცხოვრობს ქვეყანაში, - ამის შესახებ ჟურნალისტებს ჯანდაცვის სამინისტროს პენსიისა და სოციალური დახმარების სამმართველოს უფროსმა თეა გვარამაძემ ადამიანის უფლებების სწავლებისა და მონიტორინგის ცენტრის კვლევის პრეზენტაციაზე განაცხადა. როგორც თეა გვარამაძემ აღნიშნა, სახელმწიფოს უკვე დაწყებული აქვს სტრატეგიაზე მუშაობა, რომელშიც იქნება მოკლევადიანი, საშუალოვადიანი და გრძელვადიანი გეგმები შემუშავებული. ასევე სტრატეგიაში მოხდება სტატისტიკის შემუშავებაც და საკანონმდებლო ცვლილებებზე მუშაობაც. თეა გვარამაძის ინფორმაციით, რაც შეეხებე დღეს კვლევაზე გამოთქმულ შენიშვნებსა და რეკომენდაციებს, უწყება ამ რეკომენდაციებს აუცილებლად გაითვალისწინებს და ასახავს სტრატეგიაში. „ჩვენ შევისწავლით რეკომენდაციას და შევეცდებით საშუალოვადიანი სტრატეგიის შემუშავებისას გავითვალისწინოთ რეკომენდაციები. ჯანდაცვის სამინისტროს ფუნქციას ამ პერიოდამდე არ წარმოადგენს უსახლკაროთა სტრატეგიის წარმოება. თუმცა მიუხედავად ამისა, კომუნიკაცია გვაქვს ადგილობრივ მუნიციპალიტეტებთან და სამთავრობო უწყებებთან. სტატისტიკის წარმოება დღეის მდგომარეობით არავის არ ევალება. ჩვენ გადავწყვიტეთ სახელმწიფო გეგმა შევიმუშაოთ და აქ მოკლევადიან, საშუალოვადიან და გრძელვადიან გეგმებზე იქნება საუბარი. ამ სტრატეგიის ფარგლებში იქნება მათ შორის, სტრატეგიის შემუშავება და საკანონმდებლო ცვლილებებზე მუშაობა. პირველი ვერსია უკვე შემუშავებულია და ამჟამად მიმდინარეობს სტრატეგიის განხილვა დაინტერესებულ მხარეებთან“, - განაცხადა თეა გვარამაძემ. დღეს ცნობილი გახდა ადამიანის უფლებების სწავლებისა და მონიტორინგის ცენტრის მიერ ჩატარებული კვლევა. კვლევაში საუბარია, რომ დღეს არ არსებობს უსახლკარობის სტრატეგია, ასევე სამოქმედო გეგმა, საქართველოში არ არსებობს არანაირი სტატისტიკა, რომელიც უსახლკარო ადამიანებს აღრიცხავდა, ასევე აღრიცხავდა მათ საჭიროებებსა და უფლებრივ მდგომარეობებს. როგორც კვლევის ავტორები აცხადებენ, უსახლკარობა და სათანადო საცხოვრისის არქონა საქართველოში მნიშვნელოვან პრობლემას წარმოადგენს, თუმცა პოლიტიკურ და საზოგადოებრივ სივრცეებში ეს საკითხი არასათანადოდ არის აღიარებული.
--- 

 სოციალური დახმარება სუს-ისგან?-რა ხდება წინასაარჩევნოდ ახმეტაში 
სუს-ის დახმარებით ამომრჩევლის მოსყიდვაში სდებს ბრალს ახმეტის ,,ნაციონალური მოძრაობის" მაჟორიტარობის კანდიდატი შაქრო ტერტერაშვილი მის კონკურენტს ,,ქართული ოცნებიდან" გელა სამხარაულს. ტერტერაშვილის განცხადებით, არჩევნების მეორე ტურისთვის სამზადისში აქტიურადაა ჩართულია სახელმწიფო უსაფრთხოების სამსახური და რამდენიმე დღის წინ სუსის მაღალი თანამდებობის პირები კახეთში იმყოფებოდნენ და მათ ადგილობრივ ხელისუფლებასთან ერთად ითათბირეს თუ როგორ მოეპოვებინათ გამარჯვება ახმეტაში. როგორც ტერტერაშვილმა ,,პირველ რადიოს" განუცხადა, სუს-ის სცენარის მიხედვით, სოციალურ აგენტებს დაევალათ ისეთ გაჭირვებულ ოჯახებში მისვლა, რომლებსაც დახმარების თხოვნით სააგენტოსთვის არასდროს მიუმართავთ. ტერტერაშვილის თქმით, აგენტები მათ სამხარაულის მხარდაჭერის სანაცვლოდ ერთ თვეში დახმარების დანიშვნას პირდებიან. ,, სოსო გოგაშვილის დავალებით, ახმეტაში, სოციალური მომსახურების აგენტები შედიან ოჯახებში, რომელ ოჯახებსაც მოხსნილი აქვთ სოციალური დახმარებები ან საერთოდ არ ქონიათ არასდროს. ამ ოჯახებს არ აქვთ განაცხადები გაკეთებული დახმარების სათხოვნელად. სოც მუშაკებს ხელთ უჭირავთ არა ნამდვილი დეკლარაციები არამედ დაქსეროქსებული ფურცლები. სადაც ავსებენ ოჯახების მდგომარეობას, და ტყუილად პირდებიან, რომ ერთ თვეში დაენიშნებათ სოციალური დახმარება. ამ ეტაპზე სოც მუშაკებს ამუშავებენ სოფელ მატანში, ზემო და ქვემო ალვანში და ქ. ახმეტის ჟალურის უბანში,"-ამბობს ტერტერაშვილი. მისი თქმით, აქ საეჭვო ერთი დეტალია, სოციალურ დახმარებებს ჰპირდებიან ოჯახებს, რომლებსაც არასოდეს შეუვსიათ დახმარების მოთხოვნისთვის საჭირო დეკლარაციები. შესაბამისად, მისი თქმით, ჩნდება ეჭვი , რომ სოციალურ აგენტებს კონკრეტული ინფორმაციები სუსის დავალებით ახმეტის გამგეობამ მისცა. ტერტერაშვილის კონკურენტის გელა სამხარაულის განცხადებით, მას მსგავსი არაფერი სმენია და მსგავსი ინფორმაციის გავრცელებას მხოლოდ იმას მიაწერს, რომ ,,ნაციონალური მოძრაობა ,,აგონიაშია ჩავარდნილი". ,,სოსო გოგაშვილი არ მინახავს ერთი წელზე მეტია , დავინტერესდები ამ საკითხით. მე არ ვიცი ამის შესახებ არაფერი. ტერტერაშვილის ცოლი თვითონ არის სოციალურ სააგენტოში მაღალ თანამდებობაზე და მათ უკეთ ეცოდინებათ,"-ამბობს სამხარაული ,,პირველ რადიოსთან" საუბრისას. მისი თქმით, იურიდიულად სწორია, რომ არ შეიძლება სოციალურ აგენტს ჰქონდეს ინფორმაცია ოჯახის სოციალურ მდგომარეობაზე, თუ ამ ოჯახს ან ოჯახებს დახმარების თხოვნით სააგენტოსთვის არ მიუმართავს, მაგრამ ამბობს , რომ ამ ფაქტს მის არჩევნებში მონაწილეობასთან კავშირი არ აქვს. სამხარაული არც იმას გამორიცხავს, რომ ეს სცენარია მის წინააღმდე, რომელსაც ტერტერაშვილი თავად იგონებს. ტერტერაშვილის მიერ გავრცელებულ ინფორმაციას სახელმწიფო უსაფრთხოების სამსახურში სიცრუე უწოდეს და აცხადებენ რომ მსგავს ფაქტს ადგილი არ ჰქონია.

მეშინია, რომ ამ ზამთარს ვერ გადავიტან!
საქველმოქმედო ფონდის „სოციალური პარტნიორობის“ ბენეფიციარი მოხუცი პარალიზებული ქალბატონი მარინა კაპანაძეა. ემოციური, თბილი და ყურადღებიანი, თვალცრემლიანი უსაყვარლესი ბებია. თბილისში დაიბადა, შექმნა ოჯახი, მუშაობდა კავშირგაბმულობის სამინისტროში. ორი წლის წინ მისი ჩვეული აქტიური ცხოვრება მოულოდნელად დასრულდა: მას ინსულტი დაემართა, წაერთვა მარცხენა ხელ-ფეხი და ახლა იგი საწოლიდან ვერ დგება. ნებისმიერი მოძრაობა დიდ ტკივილს ანიჭებს. დამოუკიდებელი, ენერგიული ქალი, რომელიც ყოველთვის სხვებს ეხმარებოდა, ახლა საკუთარ თავზეც კი ვერ ზრუნავს. „ერთადერთი ოცნება მაქვს... კვლავ ფეხზე დავდგე და არავის დავაწვე ტვირთად“ ამბობს ქალბატონი მარინა და ცრემლებს ვერ იკავებს. სამკურნალოდ საშუალება არ აქვს, მიზერული პენსია წამლებსა და კომუნალურ გადასახადებში ეხარჯება. საკვები მისთვის სოციალური სასადილოდან მოაქვთ. ქალბატონი მარინა საშინელ პირობებში ცხოვრობს. სახლი ავარიულია, კედლები დანგრეულია, ჭერი და სახურავი უკვე დალპა და ზოგიერთ ადგილას ჩამოიშალა კიდეც. კარის ფუნქციას ძველი საბანი ასრულებს, მაგრამ ქარისა და სიცივისგან ვერ იცავს ოთახს! აქ ზაფხულშიც კი ცივა და ნესტია. ამის გამო მარინას ეშინია, რომ მოახლოებულ ზამთარს ვერ გადაიტანს! მას ძალიან სჭირდება მედიკამენტები, საკვები, ჰიგიენის საშუალებები, თბილი ტანსაცმელი და გამათბობელი! ფონდი "სოციალური პარტნიორობა" მოგმართავთ დახმარების თხოვნით ყველას, თუ გაქვთ საშუალება, დაეხმაროთ და გადაარჩინოთ ქალბატონი მარინა, თქვენ შეგიძლიათ ჩარიცხოთ თანხა ფონდის ანგარიშზე GE15TB7194336080100003 ან GE64BG0000000470458000 (დანიშნულება: მარინა კაპანაძე) ან გადაიხადოთ პირდაპირ ჩვენი საიტიდან https://fsp.ge/ge/donate/155/

ტალალაშვილების მრავალშვილიანი ოჯახი დღეში 8 ლარზე ცხოვრობს!
„ჩერნოვეცკის საქველმოქმედო ფონდში“ ქალბატონი გიული სამადაშვილი მოვიდა ახალშობილთან ერთად. ის გვთხოვდა დავხმარებოდით მის 6 შვილს! მათ საცხოვრებელ ბინაში საშინელი ვითარებაა. კედლები ჩამოშლილია, იატაკი ბეტონისაა, ჭერიდან ჟონავს, ავეჯიც დამტვრეულია. ოჯახში მხოლოდ ერთი მაგიდა და ერთი სკამია. ამიტომ ბავშვები რიგრიგობით მეცადინეობენ და სადილობენ. ოთახის გასათბობად ოჯახს საშუალება არ აქვს. ძველ გაზის გამათბობელს მხოლოდ მაშინ რთავენ, როდესაც ბავშვებს სიცივისგან ხელები ეყინებათ. სარეცხი მანქანა და თბილი წყალი სახლში არ აქვთ, გიულის სარეცხის რეცხვა ხელით უწევს ცივ წყალში. 2002 წელს შვილის ტრაგიკული გარდაცვალების შემდეგ, გიულიმ და ივანემ ერთმანეთს პირობა მისცეს, რომ იმდენი შვილი ეყოლებოდათ რამდენსაც ღმერთი მისცემდა. ახლა, ოჯახში 6 არაჩვეულებრივი ბავშვი იზრდება. ყველა ძალიან კარგად სწავლობს და უამრავი ჯილდო და სიგელი აქვთ მიღებული. უფროსი ბიჭი, შმაგი ფერმერობაზე ოცნებობს, რომ პატარა და–ძმას საჭმელი არ მოაკლდეთ, მეგის უნდა პედიატრი გამოვიდეს, რადგან უზომოდ უყვარს ბავშვები. 8 წლის თამარს ხატვაზე უნდა სიარული, მაგრამ სამწუხაროდ ოჯახს საჭირო თანხები არ გააჩნია. 7 წლის ელენეს უნდა რომ ბალერინა გახდეს და დიდ სცენაზე იცეკვოს. 5 წლის ნინიკო ბაღში დადის და ოცნებობს რომ სახლშიც ისევე თბილოდეს, როგორც ბაღში. პატარა ლევანი, სულ რაღაც ერთი თვისაა და ჯერ არ იცის, როგორ მძიმე პირობში მოუწევს ცხოვრება. ტალალაშვილების ოჯახი ცდილობს ამ მძიმე მდგომარეობას თავი დააღწიოს. მამა მთელი დღეები სახლიდანაა გასული და არანაირ სამუშაოს არ თაკილობს. ოჯახის საშუალო შემოსავალი დღეში დაახლოებით 8 ლარს შეადგენს. 8 ლარს დღეში, 8 ადამიანისათვის – ძნელი წარმოსადგენია არა?! ეს თანხა საკვების საყიდლადაც არ არის საკმარისი. პატარა თამარსაც, რომლის ჯანმრთელობის მდგომარეობა რამოდენიმე ხნის წინ გაუარესდა, მშობლები ანალიზებს და გამოკვლევებს ვერ უტარებენ, რომ ბავშვის დიაგნოზი მაინც გაიგონ. დღეში ერთხელ სოციალური სასადილოდან იღებენ საჭმელს, მაგრამ ეს ბავშების გამოსაკვებად საკმარისი არ არის. ბავშებმა კარგად იციან რა არის შიმშილი და ზოგჯერ პურიც კი ენატრებათ. „ჩერნოვეცკის საქველმოქმედო ფონდი“ იწყებს საქველმოქმედო აქციას თანხის შესაგროვებლად მრავალშვილიანი ოჯახის დასახმარებლად. თუ გაქვთ საშუალება აღმოუჩინოთ მათ ფინანსური დახმარება, თანხა შეგიძლიათ ჩარიცხოთ ანგარიშზე GE15TB7194336080100003 (დანიშნულება: ტალალაშვილების ოჯახი) ან პირდაპირ ვებ–გვერდიდან https://fsp.ge/ge/donate/157/
--- 

27.10.2016	
მედიასაშუალება:  http://www.newposts.ge/?l=G&id=123491-%E1%83%A1%E1%83%90%E1%83%9B%E1%83%A3%E1%83%A8%E1%83%90%E1%83%9D,%20%E1%83%A2%E1%83%A0%E1%83%90%E1%83%95%E1%83%9B%E1%83%90
სამუშაო ადგილზე მიღებული ტრავმის შედეგად 63 წლის რკინიგზელი გარდაიცვალა
"რკინიგზელთა ახალი პროფკავშირის" ინფორმაციით რკინიგზაში, სამუშაო ადგილზე მიღებული ტრავმის შედეგად, 63 წლის ზაურ გერლიანი საავადმყოფოში გარდაიცვალა. ზაურ გერლიანი რკინიგზაში 11 წელი ლიანდაგის მონტიორად მუშაობდა. 5 ოქტომბერს, კაზრეთის სარკინიგზო ხაზზე ლიანდაგის სარემონტო სამუშაოების მიმდინარეობისას, ზაურ გერლიანს მატარებელმა ფეხზე გადაუარა. მუშამ ადგილზე ბევრი სისხლი დაკარგა. კიდურის ამპუტაციისა და 15 დღიანი ჰოსპიტალიზაციის შემდეგ, ექიმებმა მისი გადარჩენა ვერ შეძლეს. აღნიშნული ფაქტი, მიმდინარე წელს სამუშაო ადგილზე მიღებული ტრამვის შედეგად გარდაცვალების მესამე შემთხვევაა საქართველოს რკინიგზაზე. საქართველოს რკინიგზელთა ახალი პროფესიული კავშირი უსამძიმრებს დაღუპულის ოჯახს და ითხოვს შრომის პოლიტიკის დაუყოვნებლივ გადახედვისა და ეფექტური შრომის ინსპექციის შექმნას.	
ნიუს.ჯი- http://news.ge/ge/news/story/198423-liandagis-montiori-zaur-gerliani-romelsats-matarebelma-fekhze-gadauara-saavadmyofoshi-gardaitsvala
ლიბერალი.ჯი- http://liberali.ge/news/view/25530/rkinigzashi-satsarmoo-travmit-63-tslis-dasaqmebuli-saavadmyofoshi-daighupa
--- 

27.10.2016	
მედიასაშუალება:  http://medianews.ge/ge/sakhelmtsifos-usakhlkaroebis-mimart-aranairi-politika-ar-gaachnia-emc/17001
სახელმწიფოს უსახლკაროების მიმართ არანაირი პოლიტიკა არ გააჩნია - EMC
ადამიანის უფლებების სწავლებისა და მონიტორინგის ცენტრმა უსახლკაროების პრობლემებისა და მათი გამოწვევების შესახებ კვლევა ჩაატარა. კვლევა, სახელწოდებით „უსახლკარობა სახელმწიფო პოლიტიკის კრიტიკა“ არასამთავრობო ორგანიზაციამ სახელმწიფო უწყებების წარმომადგენლებს გააცნო. კვლევის ავტორების დასკვნით, დღეს არ არსებობს უსახლკაროების სტრატეგია, ასევე სამოქმედო გეგმა და სტატისტიკა, რომელიც უსახლკარო ადამიანებს აღრიცხავდა, ასევე აღრიცხავდა მათ საჭიროებებსა და უფლებრივ მდგომარეობებს. „კვლევამ დაადგინა, რომ საქართველოს არ გააჩნია არანაირი თანმიმდევრული, უსახლკაროების შესახებ პოლიტიკა. უსახლკაროები ხშირად წარმოადგენენ გარიყულ, რეპრესირებულ ჯგუფებსაც. მაგალითად, ქუჩაში მცხოვრებ ადამიანებს არ შეუძლიათ ისარგებლონ იმ ერთადერთი დახმარებითაც კი, რომელიც ქვეყანაში გვაქვს საარსებო შემწეობის სახით, ფულადი დახმარების სახით. ასევე ვიცით, რომ მიუსაფართა თავშესაფრებში გადაუდებელი ტიპის თავშესაფრებში მცირე ადგილებით სარგებლობა არ შეუძლიათ იმ ადამიანებს, რომლებიც არიან მავნე ნივთიერებებზე დამოკიდებული“,-განაცხადა კვლევის ავტორმა თათული ჭუბაბრიამ. კვლევის პრეზენტაციას ჯანდაცვის სამინისტროსა და თბილისის მერიის წარმომადგენლები ესწრებოდნენ. როგორც ჯანდაცვის სოციალური დახმარების სამმართველოს უფროსმა თეა გვარამაძემ განაცხადა, უწყება მოცემულ რეკომენდაციებს გაითვალისწინებს. „ჩვენ ამ რეკომენდაციებს განვიხილავთ და ვგეგმავთ, რომ გრძელვადიან პერსპექტივაში შევიმუშავოთ სტრატეგია, ქვეყნის სტრატეგია უსახლკარო პირებთან მიმართებაში, უსახლკარობის დაძლევასთან მიმართებაში და ამ სტრატეგიის შემუშავების და განხილვის დროს, აუცილებლად განვიხილავთ და შესაძლებლობის ფარგლებში გავითვალისწინებთ მოცემულ რეკომენდაციებს“,-აღნიშნა გვარამაძემ. თბილისის მერის მოადგილე ნინა ხატისკაცის განცხადებით კი, სულ მალე შეიქმნება უსახლკაროთა საცხოვრისი 76 ბინით, სადაც მძიმე კატეგორიის უსახლკარობის გადაყვანა მოხდება. „იგეგმება საცხოვრიის შექმნა 76 ბინით, სადაც სულ მალე ჩვენ ყველაზე მძიმე კატეგორიის უსახლკაროებს გადავიყვანთ და რაც მთავარია, თბილისის მერიამ შექმნა პრეცედენტი, შექმნა კომისია, რომელიც განსაზღვრავს უსახლკაროების სტატუსს და ამის მიხედვით, სწორედ ყველაზე მძიმე საჭიროებაში მყოფ ოჯახებს გადაიყვანს ამ საცხოვრისში“,-აღნიშნა ხატისკაცმა.
--- 

28.10.2016	
მედიასაშუალება: რეზონანსი
შრომის ღირსეული პირობებისთვის დღეს კანცელარიასთან აქცია გაიმართება
დღეს, 13:00 საათზე, შრომის პოლიტიკის დაუყოვნებლივი გადახედვისა და ეფექტური შრომის ინსპექციის შექმნის მოთხოვნით, პროფკავშირების გაერთიანება და ათამდე არასამთავრობო ორგანიზაცია, კანცელარიასთან გამაფრთხილებელ აქციას გამართავს. შსს-ს ოფიციალური მონაცემებით 2011-2015 წლებში საწარმოო შემთხვევის შედეგად დაიღუპა 212 და დაშავდა 619 დასაქმებული, ბოლო ათი დღის განმავლობაში, დაღუპულთა რიცხვს კიდევ 4 ადამიანი დაემატა. დღემდე, დასაქმების ადგილზე იღუპებიან ადამიანები, რომლებიც საარსებო მინიმუმის გამომუშავებისთვს, მძიმე შრომით პირობებს თანხმდებიან, დასაქმებულები სახელმწიფოსგან ამაოდ მოითხოვენ სიცოცხლისა და ჯანმრთელობისათვს უსაფრთხო, ღირსეულ შრომით პირობებს. 7 ოქტომბერს ტყიბულის მინდელის შახტაში მუშა თემურ კაკაურიძე დაიღუპა, 19 ოქტომბერს, ჯიქიას ქუჩაზე მიმდინარე მშენებლობის პროცესში დაიღუპა 20 წლის მუშა თემურ გურგენაშვილი, ხოლო 20 ოქტომბერს, ხიზანიშვილის ქუჩაზე მიმდინარე მშენებლობის პროცესში დასაქმებული გარდაიცვალა. 5 ოქტომბერს სარკინიგზო ხაზზე სარემონტო სამუშაოების მიმდინარეობისას, მატარებელმა ფეხზე გადაუარა 63 წლის მუშას, ზაურ გერლიანს, რომელსაც ფეხის ამპუტაცია დასჭირდა და 15 დღიანი ჰოსპიტალიზაციის შემდეგ საავადმყოფოში გარდაიცვალა. ეს რიგით მესამე შემთხვევაა საქართველოს რკინიგზაზე. პროფკავშირების გაერთიანება და ხუთი არასამთავრობო ორგანიზაცია - "ადამიანის უფლებების სწავლებისა და მონიტორინგის ცენტრი", "კონსტისტუციის 42-ე მუხლი", "ახალგაზრდა იურისტთა ასოციაცია" და "საერთაშორისო გამჭირვალობა - საქართველო" ამ საკითხთან დაკავშირებით ერთობლივ განცხადებას ავრცელებს და მიმართავს ხელისუფლებას დროულად უზრუნველყონ დასაქმებულთა უფლებრივი მდგომარეობა და შეიქმნას შრომითი უფლებების დაცვის რეალური მექანიზმი. "2006 წლიდან გაცხადებულმა შრომის პოლიტიკამ, რაც დასაქმებულთა დაცვის მინიმალური სტანდარტებისგან დაცლილი შრომის კანონმდებლობის შექმნასა და შრომითი უფლებების დაცვის მექანიზმის, შრომის ინსპექციის გაუქმებაში გამოიხატა, მძიმე გავლენა იქონია დასაქმებულთა უფლებრივ მდგომარეობაზე. 2013 წლიდან რიგი რეფორმები გატარდა, მათ შორის შეიქმნა შრომის პირობების ინსპექტირების დეპარტამენტი, თუმცა ნათელია, რომ განხორციელებული რეფორმის ხარვეზულობიდან გამომდინარე, საკანონმდებლო ცვლილებების დიდი ნაწილი არაეფექტური აღმოჩნდა და ვერ უზრუნველყო დასაქმებულთა უფლებრივი მდგომარეობის გაუმჯობესება. "რეალობაში არსებული ცხადი გამოწვევებისა და ევროკავშირთან აღებული საერთაშორისო ვალდებულებების მიუხედავად, დღეს არსებული შრომის ინსპექტირების მექანიზმი წარმოადგენს სუსტ ორგანოს, რომელსაც არ შეუძლია პრევენციული პოლიტიკისა და დარღვევებზე ეფექტური რეაგირების უზრუნველყოფა. ამასთანავე, საქართველო, დღემდე სავალდებულოდ არ აღიარებს ევროპის სოციალური ქარტიის მე-3-ე მუხლის და შრომის საერთაშორისო ორგანიზაციის იმ კონვენციებს, რომლებიც შრომის უსაფრთხოების საკითხს შეეხება," - ნათქვამია არასამთავრობოების მიმართვაში. რკინიგზის კაზრეთის მონაკვეთზე დაზიანებული მუშის, ზაურ გერლიანის გარდაცველების ფაქტზე რკინიგზის დეპარტამენტი შიდა მოკვლევას ახორციელებს. გარდაცვლილი გერლიანი რკინიგზელთა ახალი პროფკავშირის წევრი იყო, თუმცა, კვლევაში ჩართვის საშუალება პროფკავშირის ხელმძღვანელებს არ ეძლევათ.

